
Prof. Dr. Azali dilantik Ahli LPU Boru -
Kongsi Pengalaman dan Kepakaran 

Bersama UTeM 
7 September : UTeM baru-baru ini telah menerima seorang ahli Lembaga Pengarah 
Universiti (LPU) yang baru iaitu Profesor Dr Azali Mohamed. Beliau merupakan 
individu yang memiliki pengalaman dan kepakaran yang luas dalam bidang 
pengajian tinggi yang mana kini beliau bertugas sebagai Pengarah Bahagian Hal 
Ehwal dan Pembangunan Pelajar di Jabatan Pengajian Tinggi (JPT) KPT. 

Prof. Dr. Azali Mohamed pernah berkhidmat sebagai Timbalan Naib Canselor Hal 
Ehwal Pelajar dan Alumni UPM bermula dari Mei 2004 sehingga Mei 2010. 
Ketokohan beliau telah mendapat perhatian pihak KPT dan melantik beliau untuk 
jawatan yang disandang oleh beliau kini. 

Naib Canselor UTeM Prof. Datuk Dr. Ahmad Yusoff Hassan ketika ditemui berkata, 
dengan adanya penglibatan Prof. Dr. Azali Mohamed yang mempunyai kepakaran 
dalam dunia pengajian tinggi diharap dapat terus berkongsi bersama untuk 
kepentingan universiti ini. 

19 September : UTeM terus menggiatkan usaha 
menjalinkan kerjasama dua hala dengan pihak industri 
bagi melahirkan modal insan yang kompeten dalam 
bidang kejuruteraan berteknologi tinggi. 

Terbaru, Penolong Naib Canselor (Jaringan lndustri dan Masyarakat) UTeM, Prof. Dr. 
Muhammad Ghazie Ismail telah mengadakan kunjungan dan perbincangan dengan pihak 
pengurusan Agilent Technologies di Bayan Lepas Pulau Pinang. 

Menurut Dr. Muhammad Ghazie, perbincangan yang diadakan bertumpu kepada peluang yang boleh dimanfaatkan berdasarkan 
kelebihan dan kepakaran yang dimiliki oleh kedua-dua belah pihak. 

Katanya, UTeM selaku universiti teknikal pertama di negara ini menawarkan peluang pengajian peringkat Sarjana dan Doktor 
Kejuruteraan kepada kakitangan Agilent Technologies yang berminat menerusi insentif yang diumumkan oleh Kementerian 
Pengaj ian Tinggi (KPT) baru-baru ini. 

Dalam pada itu, pihak Agilent Technologies menyambut baik saranan UTeM dalam mempromosikan program Doktor Kejuruteraan 
kepada organisasi tersebut. Beberapa agenda susulan untuk meningkatkan kerjasama strategik antara kedua-dua pihak akan 
dirangka dalam masa terdekat. 

UTeM baru-baru ini mengumumkan pelantikan Dekan Fakulti Teknologi Kejuruteraan (FTK), sebuah fakulti yang 
baharu ditubuhkan pada April 2011. 

Pengumuman itu dibuat oleh Prof. Datuk Dr. Ahmad Yusoff Hassan, Naib Canselor UTeM di pejabatnya di 
Kampus lnduk Durian Tunggal. Melalui pelantikan tersebut, Prof. Madya Mohd Rahimi Yusoff diumumkan 
sebagai Dekan Fakulti Teknologi Kejuruteraan. 

Menurut Naib Canselor, pelantikan jawatan itu dilihat akan memperkasakan universiti ini ke arah menjadi pusat kecemerlangan 
pengajian tinggi dalam bidang teknikal sejajar dengan aspirasi negara. 

Prof. Madya Mohd Rahimi yang berkelulusan Sarjana dalam Kejuruteraan Elektrik dari University of Nottingham, United Kingdom mula 
berkhidmat di UTeM pada tahun 2009 di Fakulti Kejuruteraan Elektronik dan Kejuruteraan Komputer (FKEKK). Beliau juga pernah 
memegang jawatan sebagai Pengarah di Pejabat Perancangan dan Komunikasi Korporat UTeM sebelum dilantik sebagai Dekan. 



Konsortium Pengajian Tinggi 
Indonesia Berminat 

Jolin Kerjasama Program 
'Double Degree' Bersama UTeM 

29 September : Pencapaian cemerlang UTeM dalam bidang pendidikan teknikal dan 
penyelidikan sepanjang lebih sedekad penubuhannya telah mendapat perhatian 
organisasi pendidikan di Indonesia untuk menjalinkan program akademik secara 
usahasama di antara kedua-kedua negara. 

Hasrat tersebut dinyatakan sewaktu kunjungan pegawai-pegawai kanan Consortium 
Private Un iversity Association In West Java (KOPERTI B) ke Kampus lnduk UTeM Durian 
Tunggal di sini. 

Ketibaan delegasi disambut oleh Naib Canselor UTeM, Prof. Datuk Dr. Ahmad Yusoff 
bin Hassan yang kemudiannya mempengerusikan perbincangan mengenai kerjasama 
strategik dua hala. Melalui pelan kerjasama tersebut, KOPERTIB berminat untuk 
menjalinkan kolaborasi dengan UTeM melalui program-program 'double degree' 
da lam bidang teknologi maklumat. 

Tu rut hadir pada perbincangan tersebut ialah wakil dari Universitas Dian Nuswantoro 
(UDINUS), Semarang yang diwakili oleh Rektor Dr. Edi Neorsasongko. UDINUS yang 
juga rakan strategik UTeM di Indonesia menyambut baik hasrat organisasi itu untuk 
sama-sama berkongsi kepakaran dalam bidang teknikal. 

12 September : Keunggulan dan kredibiliti UTeM khususnya dalam bidang teknikal 
dan pengurusan teknologi telah menarik minat sebuah institut pengajian tinggi dari 
Indonesia iait u Universitas Negeri Malang (UM) unt uk menjalin kerjasama strategik. 

UM telah mengadakan lawatan ke UTeM bagi membincangkan pelaksanaan 
program kerjasama International Double Degree antara kedua-dua universiti . 
Delegasi lawatan ini diketuai oleh Presiden Dr. Suparno serta tiga orang pegawainya 
iaitu Dr. Mit Witjaksono, Dr. I Nyoman Degeng dan Dr. Siusa na Kweldju . 

Mesyuarat tersebut telah dipengerusikan oleh Timbalan Naib Canselor (Akademik 
dan Antarabangsa) Dato' Prof. Dr. Mohd Nor Husain dengan dihadiri Dekan dan wakil 
dari setiap fakulti di UTeM. 

Sementara itu, Fakulti Pengurusan Teknologi dan Teknousahawan (FPTI) telah diberi 
mandat untuk mengetuai projek ini dan akan bekerjasama dengan Pejabat 
Antarabangsa bagi memastikan program ini mampu dilaksanakan. 

Perbincangan lanjut mengenai program ini akan dilakukan bersama FPTI, Pejabat 
Antarabangsa dan pihak UM dalam masa tedekat. Satu MoU dijangka akan 
ditandatangani pada tahun hadapan. 



21 September : Kor Sukarelawan Polis Siswa (SUKSIS} UTeM tidak 
ketinggalan dalam memeriahkan suasana sambutan hari raya dengan 
mengadakan Majlis Sambutan Aidilfitri. 

Menurut Pegawai Penyelaras Kor SUKSIS, ASP Kamarudin Alias, antara 
objektif utama diadakan program ini adalah bagi mengeratkan lagi 
hubungan silaturahim antara sesama anggota dan warga UTeM. 

Di samping itu majlis ini juga turut berperanan dalam memperkenalkan 
Kor SUKSIS UTeM sebagai salah satu aktiviti ko kurikulum yang patut 
diceburi oleh para pelajar kerana ianya mempunyai kelebihan yang 
tersendiri. 

Majlis diserikan dengan kehadiran Timbalan Komandan Kor SUKSIS 
UTeM, Dato' Prof. Dr. Mohd. Nor Husain yang juga merupakan Timbalan 
Naib Canselor (Akademik & Antarabangsa), Engr. Prof. Dr. Marizan 
Sulaiman, Penolong Naib Canselor Hal Ehwal Pelajar dan Alumni HEPA. 

23 September : Mohd. Thoriq Mohd. Zaid, pelajar 
tahun 3 ljazah Sarjana Muda Kejuruteraan Elektronik 
(Elektronik lndustri) Fakulti Kejuruteraan Elektronik 
dan Kejuruteraan Komputer (FKEKK) telah 
dianugerahkan Pelajar Gemilang di dalam Majlis 
Anugerah Bakti dan Kegemilangan Pelajar bagi tahun 
2010. 

Beliau dipilih kerana aktif dan 
banyak memegang jawatan di 
dalam Majlis Perwakilan Pelajar 
(MPP), persatuan dan kelab serta 
bergiat cergas dalam Jawatankuasa 
Kolej Kediaman Luar dan turut 
menganggotai Persatuan Alumni 
UTeM dan Gabungan Pelajar 
Melayu Semenanjung (GPMS) 
cawangan Melaka. 

Sehubungan itu beliau juga turut 
cemerlang di dalam bidang 
akademik di FKEKK seterusnya 
melayakkan beliau menerima 
hadiah wang tunai sebanyak 
RM300, Sij il penghargaan dan 
hadiah iringan. 

Hadiah-hadiah telah disampaikan 
oleh Penolong Naib Canselor HEPA, 
Engr. Prof. Dr. Marizan Sulaiman. 
Turut hadir Ketua Timbalan 
Pendaftar HEPA Za inudin Ahmad, 
pegawai-pegawai dan kakitangan 
HEPA dan wakil-wakil fakulti, kelab 
dan persatuan . 

Universitas Kepulauan 
Karimun Indonesia ~ 
KEMUDAHAN PERSATUAN PELAJAR 

111' . -

29 September : Seramai 21 pelajar dan 5 orang pegawai dari 
Un iversitas Kepulauan Karimun (UKK), Indonesia yang diketuai oleh 
Rektor Abd. Latif Abd. Hamid telah mengadakan lawatan sambil 
belajar ke UTeM. 

Menurut Abd. Latif, antara objektif lawatan ke UTeM adalah bagi 
menimba penga laman dan pengetahuan mengenai perjalanan aktiviti 
pelajar, pengurusan kelab dan persatuan yang ada di sini. 

Beliau berharap agar kedua-dua universiti, UTeM dan UKK dapat 
menjalinkan hubungan kerjasama di masa akan datang dalam bidang 
sukan dan kebudayaan. 

Menurut beliau lagi, UKK merupakan universiti yang baru ditubuhkan 
pada tahun 2008 dan turut menawarkan kursus dalam bidang 
kejuruteraan. 

Rombongan telah diberi taklimat mengenai universiti ini dan fungsi 
Pejabat HEPA serta perjalanan pentadbiran MPP. Rombongan juga 
telah dibawa melawat ke bilik orkestra, bilik latihan kebudayaan dan 
bilik-bilik untuk persatuan dan kelab di bangunan PPP dan sekitar 
kampus. 

4 September : UTeM mencatatkan kemasukan seramai 2,216 orang pelajar ljazah Sarjana 
Muda pada hari pendaftaran yang diadakan di Kam pus lnduk, Durian Tunggal. 

Menurut angka yang dikeluarkan oleh Sahagian Pengurusan Akademik (BPA) UTeM, 
daripada jumlah tersebut seramai 1,162 orang pelajar terdiri daripada lelaki manakala baki 
1,054 orang merupakan pelajar perempuan yang bakal mengikuti pengajian di 7 fakulti 
yang terdapat di universiti ini. 

Naib Canselor UTeM, Prof. Datuk Dr. Ahmad Yusoff Hassan yang ditemui pada hari 
pendaftaran pelajar baru semalam berkata, Fakulti Teknologi Maklumat dan Komunikasi 
(FTMK) merekodkan kemasukan pelajartertinggi dengan 378 orang diikuti fakulti baru iaitu 
Fakulti Teknologi Kejuruteraan (FTK) seramai 360 orang. 

Dengan pelaksanaan jadual semester yang baru, UTeM telah menerima lebih 500 pelajar 
diploma pada bulan Mei lalu dan jika ditambah dengan angka hari ini maka jumlah pelajar 
baru yang diterima pada tahun ini melebihi 2, 700 orang pelajar, jelas Dr. Ahmad Yusoff. 

Katanya, faktor pengajian secara praktikal dan berfokus dalam bidang kejuruteraan, ICT 
dan teknologi kejuruteraan merupakan satu daya tarikan kepada pelajar-pelajar tersebut 
selain kecemerlangan penyelidikan UTeM di peringkat kebangsaan dan antarabangsa, 
katanya lagi. 



Kolokium Penyelidikan Dan 
llmiah Anjuran PBPI -
PERKONGSIAN HASIL 
PENYELIDIKAN BERMUTU TINGGI 
30 September : Pusat Bahasa dan Pembangunan lnsan (PBPI) telah 
mengadakan Kolokium Penyelidikan dan llmiah baru-baru ini. 

Objektif utama diadakan kolokium tersebut adalah adalah sebagai 
platform kepada kakitangan akademik di UTeM untuk berkongsi ilmu, 
pengalaman dan hasil kajian masing-masing dalam satu forum 
keilmuan. 

Menu rut Dekan PBPI, Dr. Mariana Yusoff berkata, penglibatan secara 
aktif oleh staf akademik untuk melakukan penyelidikan memerlukan 
satu saluran untuk dikongsi bersama. Dengan adanya Kolokium 
Penyelidikan dan llmiah ini, usaha membudayakan penyelidikan dan 
ilmu di UTeM dapat dilaksanakan. 

Tambah beliau lagi, pihak Jabatan Pembangunan lnsan (JPI) telah 
mencadangkan sebanyak 6 siri Kolokium Penyelidikan dan llmiah 
PBPI diadakan sepanjang tahun 2011 ini. 

Peluang juga akan dibuka kepada warga akademik di PBPI untuk 
membentangkan ilmu, pengalaman dan hasil kajian terkini dalam 
bidang masing-masing supaya dapat dikongsi bersama dangan warga 
akademik yang lain . Program itu telah disertai oleh hampir 100 orang 
staf akademik. 

Program PINTAR 
Siri 6/2011 
FKE REDAH 
SELAT MELAKA 

25 September : Kali ini giliran staf Fakulti 
Kejuruteraan Elektrik (FKE) terlibat dalam Program 
lntegrasi lnsan Terbilang (PINTAR) Siri 6 yang 
diadakan di Port Dickson baru-baru ini . 

Naib Canselor, Prof Datuk. Dr. Ahmad Yusoff Bin 
Hassan hadir merasmikan program tersebut. 
Melalui ucapannya, beliau menyeru semua peserta 
agar menghayati semua aktiviti yang dijalankan 
dan mempraktikkan ilmu yang dipelajari 
sekembalinya ke universiti nanti. 

Pelbagai aktiviti telah dijalankan sepanjang tiga 
hari program itu berlangsung. Aktiviti wajib PINTAR 
iaitu berakit telah memberikan cabaran getir 
apabila peserta terpaksa menempuh ombak laut 
Selat Melaka untuk menamatkan perlumbaan. 

Turut dimuatkan semasa program berlangsung 
ialah kemahiran berkomunikasi, kepimpinan, 
teknik berfiki r secara kreatif serta pemupukan 
nilai-nilai kerohanian. Program yang dianjurkan 
oleh Unit Latihan Sahagian Pembangunan Sumber 
Manusia (BPSM) itu turut mendapat sokongan 
daripada pegawai-pegawai kanan UTeM yang hadir 
sebagai fasilitator untuk membimbing para 
peserta. 

UTeM Tuan Rumah 
MESYUARAT JAWATANKUASA 
PENDAFTAR IPTA 

14 September : UTeM telah menjadi tuan rumah bagi Mesyuarat Jawatankuasa Pendaftar IPTA 
seluruh Malaysia yang berlangsung di Bilik Mesyuarat Senat Bangunan Canselori dengan dihadiri 
oleh para Pendaftar dan pegawai dari universiti-universiti terbabit. 

Menurut Pendaftar UTeM Hasan Sirun berkata, antara objektif utama diadakan mesyuarat 
terse but ialah bagi membentangkan cadangan bagi pelantikan baru untuk jawatan Pengerusi dan 
Sekretariat Jawatankuasa Pendaftar-Pendaftar IPTA Malaysia . 

Tambah beliau lagi, mesyuarat telah sebulat suara bersetuju mengekalkan jawatan Pengerusi agar 
terus disandang oleh Pendaftar Universiti Teknologi MARA (UiTM) iaitu Dr. Zahrah Mokhtar. 

Seterusnya perbincangan turut menyentuh isu-isu yang berkaitan dengan pentadbiran dan lebih 
menjurus kepada perkongsian maklumat bersama 20 buah universiti awam Malaysia. 

330 Pelajar ~ 

21 September : Seramai 330 orang pelajar Tingkatan 4 dari 8 buah Parlimen di 
negeri Melaka dan Johar Utara telah mengikuti program Selangkah Ke Universiti 
yang telah diadakan di Kampus lnduk UTeM. 

Program anjuran Badan Amal dan Kebajikan Tenaga lsteri-lsteri (BAKTI) dengan 
kerjasama Kementerian Pengajian Tinggi (KPT) dan Kementerian Pendidikan 
Malaysia (KPM) telah dirasmikan bagi peringkat zon selatan oleh Puan Seri 
Noorainee Abd Rahman, Timbalan Yang Di-Pertua BAKTI di Dewan Besar UTeM. 

Bagi menjayakan program yang berimpak besar ini pelbagai pengisian telah diatur 
dan dilaksanakan antaranya lawatan ke fakulti-fakulti, perpustakaan serta ke 
makmal-makmal berteknologi tinggi yang terdapat di sini. 

Pelajar juga turut didedahkan dengan aktiviti bermanfaat seperti kerja 
berkumpulan, ceramah motivasi dan beberapa aktiviti bertujuan menyuntik 
semangat dan pengalaman suasana pembelajaran di universiti. 

Kakitangan UTeM ~ 
Keedah Dan Teknik 
Menangani Krisis 
Di Tempat Kerja 

22 September : Sahagian Kesejahteraan Personal (BKP) Pejabat Pendaftar UTeM 
telah menganjurkan program Motivasi Bulanan bertempat di Auditorium Bangunan 
Canselori baru-baru ini bertajuk "Sabor Jer La Yob". 

Objektif utama program ini adalah bagi menyalurkan informasi dan kaedah kepada 
perserta dalam mencari jalan dan jawapan bagaimana menangani pemasalahan atau 
krisis yang berlaku di tempat kerja. 

Tambah beliau lagi para peserta diajak untuk mengupas intipati tajuk tersebut lebih 
kepada kecenderungan sikap, pengurusan masa bekerja dan bagaimana untuk 
mengawal emosi serta meredakan tekanan di tempat kerja. 

Sementara penceramah juga turut berkongsi beberapa petua bagaimana untuk 
mengatasi kemarahan dan tekanan yang boleh mengganggu prestasi seseorang 
pekerja dalam situasi dan krisis yang tidak diingini. 

Program motivasi yang berimpak ini telah disampaikan oleh Mohd Hanuar bin Mohd 
Talib iaitu Pengarah dari MEPS Consultant di hadapan peserta program yang terdiri 
daripada kakitangan akademik dan pentadbiran universiti ini. 

